
Leideanna um Pleanáil Churaclaim: Drámaíocht
Is féidir an chaipéis seo a úsáid chun tacú le gnéithe éagsúla den phleanáil scoile don drámaíocht i gcomhthéacs an Churaclaim Bhunscoile (1999). Is iad na cáipéisí curaclaim ná an Curaclam Drámaíochta agus Treoirlínte na Múinteoirí don Drámaíocht. Ar mhaithe le nascadh agus comhtháthú b’fhiú féachaint ar cháipéisí eile an churaclaim.

Tá sé i gceist go gcuideodh na leideanna seo leis an bpróiséas pleanála. Ba chóir go gcuideodh a n-úsáid le pleanáil uile scoile don drámaíocht, agus é seo curtha in oiriúint don scoil ar leith. Toisc gur leideanna an-chuimsitheach iad seo seans nach n-oirfidh roinnt de na moltaí / ceisteanna do scoileanna ar leith. Sa tslí chéanna seans go bhfuil moltaí eile a d’fhéadfaí a chur san áireamh freisin. Ba chóir leasuithe a chur i bhfeidhm de réir mar a oireann do scoileanna ar leith.

Is féidir na leideanna pleanála a úsáid i slite éagsúla

· mar chreatlach do phlean forbartha uile scoile don drámaíocht
mar shampla d’fhéadfadh an scoil / príomhoide / comhordaitheoir ábhair drámaíochta é a úsáid chun na príomh-chinnlínte atá le clúdach a aithint. (Tá na cinnlínte ar fáil sa teimpléad pleanála) 

· mar threoir do scoil chun an cleachtas mar atá a athbhreithniú 
mar shampla d’fhéadfadh plean drámaíochta a bheith ag scoil cheana féin agus d’fhéadfaí an cháipéis seo a úsáid chun athbhreithniú a dhéanamh ar an bplean reatha

· mar struchtúr chun cinní a deineadh roimhe seo maidir le drámaíocht a tharraingt le chéile

mar shampla d’fhéadfadh cinntí a bheith déanta cheana féin ag scoil i ndáil le gnéithe den drámaíocht agus d'fhéadfadh an scoil an cháipéis seo a úsáid chun na cinntí sin a tharraingt le chéile

· mar straitéis chun díriú ar thosaíochtaí aitheanta na scoile maidir le drámaíocht agus cur chuige iomlán comhleanúnach don ábhar a chothú

Ní mór do scoileanna aird ar leith a dhíriú ar na gnéithe seo a leanas agus iad i mbun pleanála don churaclam

· an cur chuige a bheith réalaíoch ach san am céanna dúshlán chuí a bheith ann i gcomhthéacs na scoile

· aird a dhíriú ar an bplean náisiúnta i leith cur i bhfeidhm an Churclaim Bhunscoile 

· cothromaíocht a bheith ann i leith forbairt gach gné den churaclam ach ag an am céanna aird a thabhairt ar na spriocanna náisiúnta maidir le litearthacht agus uimhearthacht

· cothromaíocht a bheith ann idir an dul chun cinn agus an fhorbairt le linn an phróisis  – cinnteoidh  an cur chuige seo go leanfar leis ar na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar fhoghlaim na ndaltaí. Ní mór an Bord Bainistíochta agus na tuismitheoirí a chur ar an eolas faoi seo.

Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith ar an eolas faoin bplean críochnaithe agus go mbeidh a bpleanáil fadtréimhseach agus gearrthréimhseach féin bunaithe air. Beidh sé ina ábhair eolais freisin do mhúinteoirí sealadacha faoi na cuir chuige agus na modheolaíochtaí a úsáidtear sa scoil. Ba chóir go mbeadh cóip den phlean ar fáil do gach múinteoir chun treoir a thabhairt dó/di ina cleachtas aonair. Féadfaidh an pobal scoile breathnú ar an bplean chomh maith.
Tá leideanna pleanála comhfhreagracha curaclaim, leis an struchtúr agus an leagan amach céanna, ar fáil don Bhéarla, Gaeilge, Matamaitic, OSPS, na hAmharcealaíona, Eolaíocht, Stair, Tíreolaíocht, Ceol & Corpoideachas.
Tá Curaclaim na Bunscoile ar fáil ar shuíomh idirlín an CNCM ag  www.ncca.ie 

Tá eolas breise maidir le drámaíocht a fháil ar shuíomh idirlín an CTCB ag www.pcsp.ie 
Drámaíocht
Fógra: Cé go bhfuil gach iarracht déanta cruinneas a chinntiú, ba chóir do scoileanna breathnú ar cháipéisí curaclaim, suíomh idirlíon CTCB agus  SPFS, imlitreacha/foilseacháin/reachtaíocht chuí má tá aon cheist shonrach ar an ábhar seo.
(A) Ceisteanna ar cheart machnamh a dhéanamh orthu nuair atá aghaidh á tabhairt ar an bplean scoile iomlán don drámaíocht?                    
· Cad é cuspóir an phlean seo? 
· Cad iad na céimeanna atá riachtanach chun an plean seo a chur le chéile?
· Cé a bheidh rannpháirteach agus conas a bhainisteofar a n-ionchur?

· An bhfuil saineolas áirithe foirne sa réimse seo a d’fhéadfaí a úsáid?

· An féidir saincheisteanna atá bainteach leis an bplean a aithint ag an am seo?

(B) Céimeanna molta atá le leanúint nuair atá an plean seo nó pleananna eile curaclaim á 
      gcur i dtoll a chéile: 

	(
	Athbhreithniú,

Taighde,

Ullmhúchán
	· Aontú ar aidhmeanna don phlean seo, mar shampla

Tá sé mar aidhm againn tríd an bplean seo, a cuireadh le chéile de réir an churaclaim drámaíochta, ár gcur chuige i leith mhúineadh agus fhoghlaim na drámaíochta a léiriú. Beidh an plean seo ina bhunús do phleanáil fad- agus gearrthéarmach múinteoirí. Cuirfidh sé múinteoirí nua nó sealadacha ar an eolas freisin faoin gcur chuige atá ag ár scoil, maraon leis na modheolaíochtaí.
· Athbhreithniú a dhéanamh ar an gcleachtas mar atá maidir le múineadh na drámaíochta i do scoil. Cad é an cleachtas reatha gur féidir a scríobh anois? An bhfuil gnéithe de chleachtas ann is gá a fhorbairt trí phleanáil gnímh?

· Cáipéisí taighde curaclaim, ábhair CTCB, acmhainní agus ábhair in úsáid sa scoil, Ag Breathú ar an Scoil Againne (ROE), Treoirlínte CNCM do Mhúinteoirí Dhaltaí le Mí-chumais Ghinéarálta Foghlama …  

· Téigh i gcomhairle le pleananna/polasaithe eile atá i bhfeidhm ag an scoil a bhféadfadh tionchar a bheith acu ar an bplean seo – Clár Teanga, OSPS, Ceol, na hAmharcealaíona, Riachtanais Speisialta, Rannpháirtíocht Tuismitheoirí … … 

	(
	Comh-chomhairle
	· Téigh i gcomhairle le múinteoirí, tuismitheoirí, daltaí, Bord Bainistíochta, CTCB, SPFS, Ionaid Oideachais, Coláistí Oideachais mar is cuí.

	(
	Ullmhú an dréacht-phlean
	· (Féach an creatlach thíos). Beidh tionchar ag tosca chomhthéacs gach scoil ar an bplean a nglacfar leis. (Féach Treoirlínte do Mhúinteoirí: Curaclam Dramaíochta lgh.26-27; Ag Breathnú ar an Scoil Againne lgh. ix)

	(
	Scaipeadh
	· An dréacht-phlean a scaipeadh, dul i gcomhairle le baill an phobail scoile, mar is cuí, agus leasú a dhéanamh mar is gá. 

	(
	    Daingniú

agus

    Cumarsáid
	· An plean a chur i láthair an Bhoird Bhainistíochta i gcóir daingniú. 

· Baill an phobail scoile a chur ar an eolas faoin bplean daingnithe mar is cuí. 


Leideanna Pleanála: Curaclam na Drámaíochta
Réamhrá agus Réasúnaíocht

(a) Réamhrá 

Luaigh  conas a cuireadh an plean le chéile agus cé a bhí rannpháirteach ann (próiseas agus comhpháirtíocht mar is cuí).

(b) Réasúnaíocht

Cén fáth ar cheart drámaíocht a mhúineadh? An tábhacht a bhaineann le drámaíocht in ár scoil – téigh i gcomhairle le cáipéisí curaclaim i gcóir drámaíochta (féach lgh. 2-5 Treoirlínte do Mhúinteoirí). 

_____________________________________________________________________________________
Fís agus Aidhmeana

(a) Fís

An plean a chur i gcomhthéacs spiorad sainiúil (éiteas) na scoile, m.sh.

Táimid ag iarraidh cabhrú leis na leanaí sa scoil againn maidir lena  gcumas a bhaint amach ...

(b) Aidhmeanna
Luaigh cad a theastaíonn ón scoil a bhaint amach tríd an bplean seo (Téigh i gcomhairle le haidhmeanna agus le cuspóirí don drámaíocht, Curaclam lgh.9-11).

Aontaímid le haidhmeanna an Churaclaim Bunscoile don Drámaíocht
· a chur ar chumas an pháiste litearthacht sa drámaíocht a shealbhú
· a chur ar chumas an pháiste naisc bhuana a chruthú idir súgradh trí chur i gcéill agus foirm ealaín na hamharclainne

· a chur ar chumas an pháiste dul i dteagmháil le saol na drámaíochta go fisiceach, go mothúchánach agus go hintleachtúil chun scileanna iniúchta, cumasaithe agus ionbhá a chothú

· a chur ar chumas an pháiste na scileanna sóisialta atá riachtanach chun caidreamh a dhéanamh go hoscailte, go macánta agus go sultmhar le daoine eile a fhorbairt
· a chur ar chumas an pháiste comhoibriú le daoine eile agus cumarsáid a dhéanamh leo chun fadhbanna a réiteach sa drámaíocht féin agus trí mheán na drámaíochta

· a chur ar chumas an pháiste struchtúir agus modhanna na drámaíochta agus mar a chruthaíonn siad naisc idir súgradh, smaointe agus an saol féin a thuiscint

· a chur ar chumas an pháiste teacht ar an eolas seo i dtaobh drámaíochta trí iniúchadh gníomhach a dhéanamh ar théamaí bunaithe ar an saol (an saol atá thart agus an saol atá ann faoi láthair), cibé acu ar baineadh as réimsí eile den churaclam iad nó as réimsí coitianta de shaol an pháiste
· a chur ar chumas an pháiste tosú ar a chuid eolais ar dhrámaíocht a chur i bhfeidhm agus téamaí beatha as litríocht na drámaíochta á n-iniúchadh go gníomhach aige/aici, próiseas a mbeadh de thoradh air ciall agus tuiscint a chothú don chultúr drámaíochta domhanda

· critéir a cheapadh chun a chur ar a c(h)umas meastóireacht a dhéanamh ar na téacsanna drámaíochta, idir scríofa agus léirithe, a bhíonn á gcur ina láthair de shíor

· An bhfuil aidhmeanna breise ann a bhaineann le comhthéacs do scoile féin?
________________________________________________________________________________________________________________
Tabharfar aghaidh ar an bPlean Drámaíochta seo faoi na cinnteidil seo a leanas:

Pleanáil Churaclaim:

1. Snáith agus Snáithaonaid 

2. Cur Chuige agus Modheolaíochtaí 

3. Páistí le Riachtanais Speisialta

4. Nascadh agus Comhthathú

5. Measúnú agus Coimeád Cúntas

6. Comhionnas agus Rannpháirtíocht

Pleanáil Eagrúcháin:

7. Clár Ama
8. Acmhainní 
9. Sláinte agus Sábháilteacht

10. Pleanáil agus Tuairisciú Múinteoirí Aonair
11. Forbairt Foirne

12. Rannpháirtíocht na dTuismitheoirí

13. Rannpháirtíocht an Phobail

1. Snáith agus Snáithaonaid
· An bhfuil plean sonrach saincheaptha ag an scoil chun na haonaid snáitheanna/cuspóir an ábhair a chlúdach do na leibhéil ranga cuí lena chinntiú go leanann an fhoghlaim ar aghaidh?

Féach ar an gCuraclam

· Naíonáin lgh. 15-19

· Ranganna 1 & 2 lgh. 21-25

· Ranganna 3 & 4 lgh. 27-33

· Ranganna 5 & 6 lgh. 35-41.

· An féidir le múinteoirí roghnú as raon cuspóirí ábhair in ngach aonad snáithe atá oiriúnach do gach leibhéal ranga? (Déan tagairt d’eiseamláirí)
· An bhfuil cur chuige téamúil glactha lena chinntiú go bhfuil an drámaíocht comhsheasmhach ar fud na scoile?

· Cad iad na spreagthaí a úsáidtear chun na téamaí sin a fhorbairt ag gach leibhéal ranga? m.sh. scéalta; filíocht; pictiúir/grianghraif; ábhair; saincheisteanna as an gcuraclam OSPS; gnéithe den saol atá caite, faoi láthair, sa todhchaí; riachtanais/ábhair imní do dhaltaí
2. Cur chuige agus Modheolaíochtaí
Tá creideamh lárnach don drámaíocht ar fad agus ba chóir toilteanas a bheith ann an dráma féin a chreidiúint, a bheith macánta ó thaobh rólanna agus carachtair a imirt, a bheith toilteanach glacadh leis na torthaí bunúsacha a bhaineann le drámaíocht agus a bheith toilteanach iniúchadh a dhéanamh.

· Conas a threoraíonn cuspóirí an ábhair drámaíochta an rogha ábhair don drámaíocht?

· Cad iad na foinsí eile atá mar bhunús chun drámaíocht a roghnú? m.sh. gné éigin den saol agus/nó taithí an linbh agus/nó ábhar as réimse curaclaim eile
· Conas a roghnaítear lionsa ficseanúil iomchuí agus éifeachtach chun an t-ábhar a léiriú? m.sh. Cad é an scéal? .i. Cad é an cás i ndáiríre? Cad é an ficsean? (lgh. 41 Treoirlínte do

       Mhúinteoirí)

· Cad iad na cur chuigí a úsáidtear mar spreagtha do dhrámaíocht? (Gníomhaíocht drámaíochta 1, 2, 3, 4, 5; lgh. 66- 91 Treoirlínte do Mhúinteoirí)

· Conas atá sé i gceist agat na gnéithe seo de dhrámaíocht a fhorbairt – Creideamh, Ról agus carachtar, Gníomh, Áit, Am, Teannas, Tábhacht agus Seánra ar fud na scoile? (Aguisín 1) 

· Nuair a bhíonn tú i mbun drámaíochta seiftithe, conas a úsáidtear na gnéithe ar fad chun cur leis an dráma?

· Cad iad na straitéisí drámaíochta a úsáidtear ag gach leibhéal ranga chun an fhoghlaim a uasmhéadú? (Féach ar lgh. 97-98 Treoirlínte do Mhúinteoirí). Nóta: cé gur uirlis áisiúil iad straitéisí drámaíochta i gcúrsaí drámaíochta, ba chóir iad a úsáid go roghnaíoch laistigh den dráma. Níor chóir féachaint orthu astu féin mar bhunús leis an gceacht drámaíochta.
· Conas is féidir timpeallacht shábháilte a chruthú chun dul i mbun drámaíochta? Cad iad na rialacha bunúsacha/conarthaí drámaíochta a saincheaptar ag gach leibhéal ranga?
· Conas a spreagtar na leanaí chun smaoineamh ar an drámaíocht ó laistigh den dráma féin agus i ndiaidh dóibh taithí a fháil ar an dráma? m.sh. scríbhneoireacht, amharcealaíona, ag labhairt, ag éisteacht, ag déanamh rud éigin, ag cur ceisteanna…

· Conas a thugann múinteoirí aghaidh ar dhifreáil ionas go bhfaigheann gach leanbh deis rochtain a fháil ar an gcuraclam drámaíochta?
· I ranganna ilghráid, conas a chinntíonn tú go bhfaighidh na leanaí go léir taithí éifeachtach agus shaibhir ar an drámaíocht? (lgh. 31-32 Treoirlínte do Mhúinteoirí)
3. Páistí le Riachtanais Speisialta
· Conas a dtacaíonn múinteoirí le, agus a gcinntíonn siad, rannpháirtíocht páistí le riachtanais speisialta? m.sh. Páistí le deacrachtaí corraitheacha nó mí-iompair; páistí le deacrachtaí foghlama; páistí le míchumais fhisiciúla; (Téigh i gcomhairle leis na Treoirlínte CNCM (NCCA) do Mhúinteoirí Daltaí le Míchumais Ginéarálta Foghlama)
4. Nascadh agus Comhthathú
· Conas atá na trí aonad snáithe nasctha .i. ag iniúchadh agus i mbun drámaíochta; ag smaoineamh ar dhrámaíocht agus ag comhoibriú agus ag labhairt i ndéanamh  drámaíochta?

· Conas a dhéantar drámaíocht a chomhtháthú le hábhair eile an churaclaim?
5. Measúnú agus Coimeád Cúntas
(Téigh i gcomhairle le polasaithe Mheasúnaithe agus Coimeád Cúntas na scoile; Curaclam lgh. 44-48, Treoirlínte do Mhúinteoirí lgh.99-101)

· Cad air a dhéanann múinteoirí measúnú? (Féach ar an gCuraclam lgh. 43-44)

· Iniúchadh agus déanamh drámaíochta – cé chomh mór is a théann leanbh isteach i ról nó i gcarachtar agus a ndéanann sé/sí forbairt air i gcomhthéacs an ghníomhartha

· Léirsmaoineamh ar dhrámaíocht – cé chomh mór is a úsáideann siad smaointeoireacht chun cúrsaí malartacha a chruthú don ghníomh nó caighdeán na léargas a fhaigheann siad ón taithí drámaíochta

· Comhoibriú agus cumarsáid i ndéanamh drámaíochta – an cumas atá ag leanbh cuidiú le cruth a chur ar an dráma, le linn a bheith ag caint faoi agus de réir mar a tharlaíonn an gníomh

· Aithin uirlisí measúnaithe a úsáidtear 

· Breathnóireacht an mhúinteora

· Tascanna agus tástálacha atá deartha ag an múinteoir

· Samplaí oibre, punanna agus tionscnaimh 

· Profílí curaclaim 

· Eile …

· Cén úsáid a bhaintear as an eolas a fhaightear ó na measúnuithe? 

· Cad iad na cúntais a choinnítear? (Téigh i gcomhairle le Polasaí ar Choinneáil Taifid na scoile)
6. Comhionnas agus Rannpháirtíocht

· An bhfuil saincheisteanna inscne ann a chaithfear a bhreithniú maidir le drámaíocht a mhúineadh?

· An n-úsáidtear an rang drámaíochta mar dheis chun cultúr gach dalta a chomhtháthú? An féidir ábhair dhúchasacha as cultúir eile a úsáid le haghaidh gníomhaíochtaí drámaíochta?

Pleanáil Eagrúcháin:

7. Clár Ama

· Cé mhéad ama a tugtar don drámaíocht ag gach leibhéal ranga? m.sh. am discréideach, am blocáilte do thionscadail, tráth den lá/tseachtain/den rang iomlán? (Féach Réamhrá an Churaclaim Bunscoile lgh. 70)

8. Acmhainní 
· Cad iad na hacmhainní nó ábhair bhreise atá sa scoil? An bhfuil acmhainní eile ag teastáil? Liostaigh trí acmhainn, m.sh. leabhair dhrámaíochta, fearais don drámaíochta, spreagtha oiriúnach don drámaíocht  - ceol, filíocht, scéalta, amharc-íomhánna, pictiúir as nuachtáin 

· An mbaintear úsáid éifeachtach as acmhainní daonna chun an taithí drámaíochta a uasmhéadú, m.sh. tuismitheoirí, baill foirne eile?

· Conas a uasmhéadaíonn an úsáid a bhaintear as saoráidí atá ar fáil, m.sh. seomraí ranga, halla?
9. Sláinte agus Sábháilteacht

(Téigh i gcomhairle le Polasaí Sláinte agus Sábháilteachta na scoile)
· Cad iad na saincheisteanna sláinte agus sábháilteachta atá bainteach le gníomhachtaí a ghabhann leis an gcuraclam drámaíochta? 
10. Pleanáil agus Tuairisciú Múinteoirí Aonair

· Conas a chuirfidh an plean scoile iomlán eolas agus treoir ar fáil do mhúinteoirí aonair maidir lena bpleanáil fad- agus gearr-théarmach? Conas mar is féidir é seo a eagrú?

· An smaoiníonn múinteoirí ar na gnéithe a bhaineann le drámaíocht agus iad i mbun pleanála?

· An smaoiníonn múinteoirí ar chur chuige téamúil agus iad i mbun pleanála?

· Cén aidhm a bheidh ag an gCuntas Míosúil ó thaobh athbhreithniú agus forbairt a dhéanamh ar an bplean scoile iomlán/ullmhúchán indibhidiúil do na blianta atá ag teacht? Conas mar is féidir é seo a eagrú?

11. Forbairt Foirne

· An bhfuil cúrsaí inseirbhíse cuí drámaíochta ar fáil? An dtugtar spreagadh do mhúinteoirí freastal orthu?

· Conas agus cathain a gheofar rochtain ar thacaíocht bhreise agus ar fhorbairt in-ghairme do dhrámaíocht?

· An bhfuil deiseanna ann le haghaidh múinteoireacht foirne? Conas is féidir bainistíocht a dhéanamh air sin?

12. Rannpháirtíocht na dTuismitheoirí

(Téigh i gcomhairle leis an gCuraclam Bunscoile, Foghlaim do pháiste, Treoirlínte do Thuismitheoirí; An Céard, Cén Fáth agus Conas d’fhoghlaim an pháiste sa bhunscoil, CNCM DDI (2006)
· Conas is féidir le tuismitheoirí baint a bheith acu ó thaobh tacaíocht a thabhairt don phlean drámaíochta? Cén sórt bealaí ar féidir le tuismitheoirí cuidiú leis an bplean?

13. Rannpháirtíocht an Phobail
· An bhfuil aisteoirí/daoine as grúpaí amharclannaíochta sa phobal a d’fhéadfadh an taithí drámaíochta a gheobhadh na leanaí a leathnú agus a dhoimhniú tuilleadh?

_____________________________________________________________________________________
Critéir rathúlachta

An ndéanfaidh an plean seo difríocht do mhúineadh agus d’fhoghlaim na drámaíochta in ár scoil? Déan liosta de na critéir a léireoidh rathúlacht. 

· Conas a bheidh a fhios againn go bhfuil an plean curtha i bhfeidhm? 

· Ullmhúcháin mhúinteoirí bunaithe ar an bplean

· An cleachtas atá leagtha amach sa phlean seo á leanúint go seasta

· Eile

· Conas a bheidh a fhios againn go bhfuil aidhmeanna an phlean bainte amach? (Téigh i gcomhairle le hAidhmeanna)

                   I measc na slite atá ann chun torthaí an phlean a mheas, áirítear

· Aiseolas múinteora / tuismitheora

· Aiseolas na bpáistí 

· Tuarascáil / moltaí an chigire

_____________________________________________________________________________________
Cur i bhFeidhm

(a) Rólanna agus Freagrachtaí

Conas a dtacófar, a bhforbrófar agus a gcuirfear i bhfeidhm an plean, agus cé a dhéanfaidh é, mar shampla

Cé a dhéanfaidh comhordú ar dhul chun cinn an phlean, cé a spreagfaidh agus a ghlacfaidh le haischothú ar a fheidhmiú agus a thuairisceoidh don fhoireann ar fhionnachtana?

      Conas a ndéanfar monatóireacht agus measúnú ar an bplean, cé a dhéanfaidh é, agus cé chomh minic?

(b) Clár Ama

      Luaigh dátaí ar leith ar a gcuirfear gnéithe den phlean i bhfeidhm. __________________________________________________________________________________                               
Athbhreithniú

Ní mór athbhreithniú a dhéanamh ar an bplean seo ar bhonn rialta chun a chinntiú go gcuirtear an curaclam drámaíochta i bhfeidhm.

(a) Rólanna agus Freagrachtaí
           Luaigh iad siúd a bheith bainteach leis an athbhreithniú
· Múinteoirí

· Daltaí

· Tuismitheoirí

· Sealbhóirí Post /comhordaitheoir plean

· BB/ROE/Daoine eile.

Tá sé tábhachtach go mbeadh freagracht ag duine amháin ar a laghad, más féidir, as an athbhreithniú a chomhordú. 

Tá sé tábhachtach go mbeadh dátaí sealadacha fite fúithe isteach ar mhaithe le hathbhreithniú agus tuairiscíocht. Tugann sé seo deis, don chomhordaitheoir plean scoile / tuairisciú ar dhul chun cinn agus aiseolas a fháil ón bhfoireann. B’fhiú iniúchadh a dhéanamh ar na tascanna sa Phlean Gníomhaíochta, atá le cur i bhfeidhm, agus deimhin a dhéanamh de go gcuirtear i bhfeidhm iad de réir an fhráma ama a leagadh amach.

(b) Creatlach ama

            Luaigh dáta cinnte le haghaidh athbhreithniú ar an bplean seo.

_____________________________________________________________________________________
Daingniú agus Cumarsáid

Daingniú an Bhoird Bhainistíochta.

Luaigh conas a scaipfear an plean seo agus cé dóibh a dtabharfar é.

Rannóg Thagartha
· Curaclam Bunscoile: Drámaíocht (1999)

· Curaclam Bunscoile. Your Child’s Learning: Guidelines for Parents (ar fáil ar láithreán gréasáin an CNCM/NCCA)
· An Céard, Cén Fáth agus Conas d’fhoghlaim pháistí sa bhunscoil, CNCM (2006)

Suímh Idirlín Úsáideacha

	An Clár Tacaíochta don Churaclam Bunscoile
	www.pcsp.ie

	Seirbhís Phleanála um Fhorbairt Scoile
	www.sdps.ie

	Cumann Múinteoirí Éireann
	www.into.ie

	An Chomhairle Náisiúnta Curaclam agus Measúnachta
	www.ncca.ie


Tá acmhainní agus suímh idirlín eile liostáilte sna hábhair a cuireadh ar fáil do scoileanna ar na laethanta inseirbhíse.

Aguisín 1

	Gnéithe na drámaíochta
	An cruth a d’fhéadfadh a bheith ar na gnéithe …

	Creideamh
	Conas is féidir an leanbh a spreagadh chun dul i mbun na drámaíochta agus creideamh iomlán aige/aici as? Le feiceáil sa muinín atá ag an leanbh in imirt bhréige agus chomh compordach atá sé/sí leis?

	Ról agus carachtar
	Conas a bhogfaidh an leanbh ó ról-imirt go dtí carachtar é féin? Glacadh le tréithe, saintréithe agus próiseas smaointeoireachta dhuine eile

	Aicsean
	Cad atá ag tarlú sa dráma? Tagann an gníomh sa dráma ón idirghníomh a bhíonn idir carachtair agus suímh ina mbíonn siad sa dráma 

	Suíomh
	Cá bhfuil an t-aicsean ag tarlú? Conas a úsáidtear an suíomh agus an spás chun é sin a léiriú?

	Am
	Cathain a tharlaíonn an t-aicsean?  Beidh tionchar ag an saol atá caite agus ag an todhchaí ar an dráma

	Teannas
	Conas a stiúrfaidh teannas gníomh an dráma ar aghaidh? Beidh roghanna le déanamh ag na carachtair, beidh inmhianta agus neamhchinnteachtaí os a gcomhair. Bíonn ar charachtair cinntí a dhéanamh mar gheall ar theannas den sórt sin agus bogann sé sin an dráma ar aghaidh

	Suntas
	Cén bhaint i ndáiríre atá ag an dráma le saol an linbh? Conas is féidir leis an leanbh nasc a dhéanamh leis an dráma?

	Genre 

(Rang 5 & 6) 
	An dráma nádúraíoch, amaideach, tubaisteach, greannmhar nó an bhfuil fantaisíocht le fáil sa dráma? Is ionann an seánra agus stíl an dráma

